
Pou Piblikasyon Imedya: 1ye desanm 2014 

GOUVÈNÈ CUOMO ANONSE PWOGRÈ ENPÓTAN NAN DIREKSYON POU DEVLOPE YON PLAN POU METE 

FEN NAN EPIDEMI VIH/SIDA NAN ANE 2020  

 

Pibliye pwoklamasyon nan lonè jounen mondyal SIDA, sa ou kapab wè La  

 

Gouvènè Andrew M. Cuomo jodia, te anonse jounen mondyal sou SIDA ke gwoup travay la nan tout eta 

tap ede mete fen nan epidemi sa a, li te kreye nan kòmansman ane sa a te fè pwogrè enpòtan nan bi 

pou devlope yon plan pou aplike yon plan a twa pwen ki vize nan diminye nouvo ka VIH a 750 pa ane 

nan ane 2020. Konpoze de divès gwoup ekspè ki reprezante kominote VIH/SIDA nan Eta New York, 

gwoup travay la te òganize premye reyinyon l nan dat 14 oktòb e depi lè sa li te konvoke 14 fowòm 

ekout ki te atire plis pase 400 patisipan e jenere 294 rekòmandasyon. Li te prevwa pou finalize travay li 

nan janvye 2015 nan tan sa li ta pral kreye yon plan sou fason pou aplike plan a twa pwen Gouvènè a 

pou mete fen nan operasyon epidemi sa a.  

 

“Trant ane de sa, New York se te episant kriz SIDA – men jodia lasyans te avanse, pousantaj enfeksyon te 

diminye, e New York ap pran yon etap ki pi pre nan yon mond ki pa gen SIDA,”Gouvènè Cuomo te 

deklare. “Byen bonè ane sa a nou te angaje tèt nou pou vini premye eta pou mete fen nan epidemi SIDA 

yon fwa pou tout. Kòm nap obsève jounen mondyal sou SIDA, nou ankouraje tout Nouyòkè yo pou 

sipòte moun yo kap kontinye lite kont maladi sa a epi ede anpeche transmisyon l nan lavni.” 

 

Jiska dat, plis pase 200,000 Nouyòkè te dyagnostike avèk SIDA e plis pase 132,000 moun nan Eta ap viv 

avèk VIH/SIDA.  

 

Plan a twa pwen Gouvènè Cuomo, pou sa Fondasyon SIDA Elton John te rekonèt li, gen ladan: 

1. Idantifye tout moun ki genyen VIH nan Eta ki pa fè dyagnostik epi relye yo avèk swen sante;  

2. Relye epi kenbe moun ki dyagnostike avèk VIH a swen sante epi fè yo jwenn terapi anti-VIH 

pou maksimize represyon viris la kidonk yo rete ansante epi prevni plis transmisyon; ak  

3. Bay aksè a Pre-Ekspozisyon Pwofilaksi (PrEP) pou moun ki gen risk elve pou kenbe yo VIH 

negatif. 

An obsèvasyon jounen mondyal sou SIDA ane sa a, Depatman Sante Eta New York pral onore moun yo 

toupatou nan Eta nan angajman yo pou redwi enfeksyon VIH epi kontribye nan plan Eta pou elimine 

epidemi SIDA isit la nan ane 2020. Pou montre sipò pou moun yo kap viv avèk VIH/SIDA, yo envite 

Nouyòkè yo ki gen tout laj pou vini nan sant konvansyon Empire State Plaza nan Albany nan dat 1
ye

 

desanm apati 9 a.m. a 7 p.m. e nan dat 2 desanm apati 9 a.m. a 3 p.m.  

 

“Jounen mondyal sou SIDA pwomote edikasyon ak sansibilizasyon ki nesesè pou mete fen nan epidemi 

SIDA nan New York nan ane 2020,” te deklare komisyonè sante eta pa entèrim Dr. Howard Zucker. “Orè 

aktivite ane sa a pral touche sou yon kantite sijè, nan diskite sou fason pou atake SIDA nan nivo 

kominotè pou onore moun yo ki te yon enstriman nan lit sa a pandan anpil ane.” 

 

Anplis, seksyon NON Pwojè SIDA Memorial Quilt, yon senbòl entènasyonal nan pandemi SIDA ak yon 

zouti edikasyonèl pou ede anpeche pwopagasyon maladi a, pral prezante nan sant konvansyon Empire 

State Plaza. Desidè panèl Quitl la pral dedye panèl yo a fanmi pwòch yo kap viv avèk maladi a, e Pwojè 

NAMES chapit Capital Region New York pral aksepte nouvo panèl pou Quilt voye Atlanta e li pral ajoute 

nan tout SIDA Memorial Quilt, sa ki konpoze de plis pase 48,000 panèl ki angaje a plis pase 94,000 moun. 

 

Pou orè konplè aktivite ak enfòmasyon adisyonèl sou aktivite nan jounen mondyal sou SIDA, vizite 

www.health.ny.gov/WAD.  

 

Pou plis enfòmasyon sou mete fen nan epidemi a vizite gwoup travay la nan: 

http://www.health.ny.gov/diseases/aids/ending_the_epidemic/index.htm. 

